
INTERPRETIMI | LITERATURES HISTORIOGRAFIKE
SHQIPTARE PER RIPUSHTIMIN JUGOSLLAV TE
KOSOVES DHE LUFTEN E DRENICES (1944/1945)

Ripushtimi jugosllav i Kosovés dhe aneksimi i saj
nga Serbia

Para se té trajtohet céshtja e ripushtimit té Kosovés sipas
historiografisé shqiptare, shkarazi do té japim informacione bazike se
si Kosova né vend qé té fitojé té drejtén e vetévendosjes dhe
bashkimit me shtetin shqiptar, si¢ edhe u shprehén né Rezolutén e
Konferencés sé Bujanit, u ripushtua nga Jugosllavia, konkretisht nga
Serbia.

Pér mé tepér, aneksimi i Kosovés dhe i hapésirave té tjera
shgiptare nga ana e Jugosllavisé éshté pérgatitur qysh gjaté
pérpjekjeve gé u béné pér realizimin e marréveshjes midis Késhilli
Nacional Clirimtar i Jugosllavisé (KNCJ) dhe geverisé mbretérore té
Jugosllavisé né emigracion. Bisedimet e realizuara ndérmjet tyre u
konkretizuan me “Marréveshjen Tito — Shubashiq” (16 prill 1944) qé
u zhvilluan né bazé té vendimeve té Konferencés sé Moskes,
Teheranit dhe Jaltés, té cilat shprehén interesat e Fugive té Médha

pér ndarjen e sferave té interesit né Ballkan, duke mos pérjashtuar
dhe Jugosllaving.*

Kjo marréveshje pati pér pasojé aneksimin e Kosovés nga
Serbia akt gé u zyrtarizua néKuvendin e Prizrenit, gé i zhvilloi
punimet né Kkorrik té vitit 1945. Megjithése sipas studiueses Sabile
Ke¢cmezi-Basha, ky kuvend nuk ishte as i pari dhe as i fundit, i cili
solli vendime gé Kosova té aneksohej nga Serbia e Jugosllavia. Pra,
sipas saj, Kuvendi i Prizrenit kérkonte vetém formalisht “verdikt t¢
popullit”, ndérsa aneksimi i Kosovés kishte filluar qysh mé herét.?

Pas vendosjes sé administratés ushtarake né Kosové, mé 18
shkurt 1945, né mbledhjen gé éshté mbajtur né Beograd éshté béré
dhe plani pérfundimtar pér aneksimin e Kosovés.® Problemi i
aneksimit té Kosovés né kuadér té Republikés sé Serbisé éshté
shtruar edhe né mbledhjen e Jashtézakonshme té Késhillit Antifashist
Nacionalclirimtar té Serbisé, gé éshté mbajtur né Beograd nga 7-9
prill 1945. Né anén tjetér, kjo céshtje nuk éshté diskutuar fare né
Kosové, ku ge vendosur Administrata Ushtarake.*

Studiuesja Ana Lalaj ka ofruar dokumente britanike qé kané té
béjné me Kosoveén e vitit 1945. Késhtu, regjistrimet britanike flasin
pér vendosjen e Administratés Ushtarake né Kosové, pér mobilizimin
e meshkujve shqiptaré kosovaré nga 16-60 vje¢, pér masakrén e
Tivarit e deri tek aneksimi 1 Kosovés. Kéto dokumente kané fiksuar
procedurat manipuluese té ndjekura nga Beogradi pér aneksim, gé
nga mbledhja e paré e ASNOS ( Késhilli Antifashist
Nacionalclirimtar i Serbisé ), 7 — 9 prill 1945, tek lajmi qé Radio

! Muhamet Shatri, Kosova né Luftén e Dyté Botérore, Instituti i Historisé,
Prishtiné, 1997, £.301-313.

? Sabile Basha-Kecmezi, Shqipéria, piké referimi pér forcat nacionaliste né
Kosové,1944-1945, Studime pérHistoriné Ushtarake, Instituti i Studimeve
téHistorisé Ushtarake, 2014, .137.

¥ M. Shatri, Kosova né Luftén e Dyté Botérore..., f.302.

* LefterNasi, Ripushtimi jugosllav i Kosovés, (shtator 1944-1945), Akademia e
Shkencave e Republikés sé Shqipérisé, Instituti i Historisé, Tirané, 1994, f. 101.

Beogradi dha mé 10 prill 1945, ora 13.30 e deri tek heshtja e
Késhillit Nacionalclirimtar t& Shqipérisé.’

Késhtu, historiografia shqiptare, por jo vetém, né etapa té
ndryshme té historisé, varésisht nga rrethanat e jashtme dhe té
brendshme, politike, ekonomike, e kulturore ka arritur rezultate té
vyeshme né disa periudha sikundér gé ka ngecur né disa té tjera.
Natyrisht, gé si rezultat i rrethanave té sipérthéna, edhe ¢éshtjet apo
temat e caktuara historike jané trajtuar nga dimensione té ndryshme,
duke shfrytézuar gasje té ndryshme, té cilat kané quar né rezultate
diametralisht té kundérta.

Ndér céshtjet mé té diskutuara né historiografiné shqiptare, gé
rezultatet e saj né periudhén komuniste me até postkomuniste jané
diametralisht té kundérta jané: céshtja e ripushtimit té Kosovés
(1944-45), e gé né periudhén e diktaturés komuniste andej dhe kétej
kufirit konsiderohej si ¢lirimi i Kosovés, pastaj Konferenca e Bujanit,
platforma e t€ cilés u bé njé “temé tabu”, qé pér 50 vjet askush nuk
guxoi té shkruante pér t&°, etj. Mirépo, né historiografiné komuniste
ka tema té anatemuara, pér arsye po ashtu té sipérthéna mé lart, té
cilat ose jané trajtuar fare sipérfagésisht, duke mohuar rolin dhe
réndésiné e tyre né histori, ose nuk jané pérmendur né asnjé punim.
Njé céshtje e tillé éshté padyshim Lufta e Drenicés apo Lufta me né
krye Shaban Polluzhén, gé né historiografiné komuniste, nuk éshté
trajtuar thuajse né asnjé punim.

Ndér historianét dhe studiuesit mé té njohur té cilét trajtuan
problematika té periudhés sé Luftés sé Dyté Botérore né pérgjithési
dhe té clirimit (ripushtimit) té Kosovés né vecanti jané: né Kosové
jané akademik Ali Hadri, historianét Fehmi Pushkolli, Izber Hoti,
Seit Lipa, Muhamet Shatri, Fehmi Rexhepi, SabileBasha-Ke¢mezi,
Sabit Syla etj., ndérsa né Shqipéri jané: Xhelal Gjecovi, Muharrem

® Ana Lalaj, Dosjet e Luftés, Botimet Toena, Tirang, 2014. . 172.

® Lefter Nasi & Ana Lalaj, Mbi géndrimin e udhéhegjes sé¢ PKJ dhe t& PKSH ndaj
vendimeve té Konferencés sé Bujanit, Studime Historike, 1993 (1-4), Akademia e
Shkencave e Republikés sé Shqipérisé& Instituti i Historisé, Tirané, 1997, f. 133.

Dezhgiu, Tahir Mala, Myftar Memia, Ana Lalaj, Lefter Nasi, Paskal
Milo, Ndreci Plasari, Kasem Bicoku, Marenglen Kasmi etj,.

Mirépo, duhet té theksohet fakti se ka pasur historiané dhe
studiues té cilét kané shkruar vepra apo trajtesa historike edhe né
periudhén e komunizmit edhe pas viteve 90-té. Dhe pér mé tepér té
njéjtét autor, céshtjet e njéjta i kané trajtuar né dimensione té
ndryshme.

Té gjitha veprat apo trajtesat historike té kétyre historianéve,
andej dhe kétej kufirit dhe té dy periudhave historike, do té trajtohen
mé hollésisht pér té paré dhe ballafaquar arritjet e tyre shkencore, né
ményré gé té vijmé mé prané té vértetés historike rreth ¢éshtjes sé
clirimit apo ripushtimit t¢ Kosovés pas Luftés sé Dyté Botérore.

Trajtimi i ripushtimit jugosllav té Kosovés nga historiografia
shqiptare né periudhén komuniste (1945 — 1990)

Historiografia shqiptare né periudhén e komunizmit me gjithé
rrethanat e pérgjithshme politike ka shénuar hapa té fugishém drejt
konsolidimit té saj. Pra, sipas disa studiuesve, gjaté viteve 50-té e 60-
té té shek. XX, u vuné bazat e njé historiografie t& miréfillté nga njé
kuadér profesional. Megjithaté, fakti gé themelet e historiografisé
shgiptare u vuné né té dy anét e kufirit, né periudhén e sistemit
komunist nénkupton kufizime té ndjeshme t& saj.” Historiografia
shqiptare gjaté késaj periudhe u zhvillua,si¢ e theksuam mé lart edhe
tek popullsia shqgiptare gé jetonte né territoret e ish-Jugosllavise,
ngase gjaté viteve 60-ta dhe 70-téu krijuan institucionet mé té larta té
cilat bartén barrén e shkrimit t& veprave historike. Por zhvillimi i
shkencés sé historisé né vecanti, ishte mjaft i véshtiré, pér faktin se
popullsia shgiptare iu nénshtrua teorisé marksiste-leniniste, si dhe
ideologjisé sé krijimit té njé kombi té ri jugosllav, gé né fakt nuk
kishte asgjé té pérbashkét me historing, kulturén dhe traditén

" EmineArifi-Bakalli, Céshtje nga historia moderne dhe bashkékohore, Instituti
Albanologjik, Prishting, 2011, f. 133.

shqiptare.® Né periudhén e sistemit komunist, derisa veprat e botuara
nga institucionet shqiptare né Kosové dhe né viset e tjera té ish
Jugosllavisé, rishikoheshin dhe censuroheshin nga pushteti jugosllav,
né anén tjetér, né Tirané, veprat e botuara né kété periudhé
karakterizohen me ngjyrimet politike té kohés. Pra, regjimi komunist
eliminoi jo vetém rivalét politiké, por edhe mendimet dhe ideté
alternative.’

Vlen té theksohet se interpretime té ndryshme té ngjarjeve me
réndési né historiografiné shqiptare jané permanente, pér té gjitha
periudhat kohore dhe pér té gjitha ¢éshtjet e trajtuara, andaj nuk bén
pérjashtim as ¢éshtja té cilén e kemi objekt studimi. Andaj, sipas
studiuesve, edhe sot e késaj dite ka médyshje se a u clirua apo u
ripushtua Kosova. Kéto médyshje, natyrisht gé lidhen ngushté me
zhvillimin e luftés kundérfashiste né Kosové. Mirépo, nisur nga fakti
se né periudhén kohore né té cilén jané botuar kéto vepra, mendimi
dhe opinioni ndryshe, nénkupton kundérshtimin e pushtetit serb né
Kosové, ndérsa né Shqipéri, kundérshtimin e Partisé sé Punés, andaj
edhe léshimet e tilla jané t& njohura.™

Mirépo, pér kété problematiké dhe periudhé kohore (1941-
1945) dhe c¢éshtjen e “clirimit” (ripushtimit) t€ Kosovés si dhe
pjesémarrjen e shqiptaréve né Lévizjen Nacionalclirimtare (LNC) té

® Izber Hoti, Né udhékryget e historisé dhe té historiografisé shqiptare, Instituti i
Historisé, Prishtiné 2003, f.276.

° Dritan Egro, Historia dhe Ideologjia,Njé gasje kritike studimeve osmane né
historiografiné moderne shqgiptare (nga gjysma e dyté e shek. XI1X deri mé sot),
Maluka, Tirané, 2007, f. 113.

19°E njéjta gjendje ishte edhe tek historiografia komuniste né Magedoni, e cila nuk
ishte aspak objektive, ngase ndigte direktivat e partisé komuniste. Késhtu,
kontradiktore jané edhe shkrimet historike rreth ¢lirimit té Tetovés. Kjo ngase né
Historiné e Popullit Shqiptar, Akademia e Shkencave e Republikés sé& Shqipérisé,
Toena: Tirang, 2008, véll. IV, thuhet: “Né mesin e néntorit 1944, popullsia e
Tetovés, e mbéshtetur nga forcat e Brigadés IV Shqiptare, u ngrit né kryengritje,
carmatosi policiné dhe mé 16 néntor vendosi pushtetin nacionalglirimtar”, ndérsa,
historiografia komuniste magedonase, ka thurur legjenda qé aspak nuk kané té
béjné me realitetin. Shembull tipik éshté historiani Boro Caushev-i, kur shkruan
punime rreth “Clirimit t€ Tetovés”.

Jugosllavisé, kontributin mé t€ madh né historiografiné shqiptare té
periudhés sé komunizmit e ka dhéné dr. Ali Hadri. Né veprén e tij
jepen informacione té bollshme rreth trajtimit t€ problematikés sé
pjesémarrjes sé kombésisé shqgiptare né LNC té Jugosllavisé. Pér mé
tepér, né njé punim me titull “Specifika e Lévizjes
Nacionalclirimtare té Kosovés 1941-7945”, publikuar né revistén
“Kosova”, nr. 2, botuar nga Enti i Historis€¢ sé Kosovés mé 1973,
studiuesi Hadri, ndér té tjera thoté: “Popujt e Kosovés i kané dhéné
kontribut LNC té Jugosllavisé. Ai éshté i réndésishém jo vetém pér
shkak se pushtuesi nuk ka pasur as kétu prapavijé té sigurté, por
edhe pér shkak se njé numér i madh njerézish nga kjo krahiné kané
hyré né UNCJ, kané marré pjesé né luftimet pér ¢lirimin definitiv té
vendit [...]. Nga fundi i vitit 1944 e gjer né maj té vitit 1945, UNC e
Kosovés dhe e Metohisé kishte nénté brigada, té cilat bashké me
njésitet ushtarake té prapavijés kishin afér 50.000 luftétaré, gjé gé
éshté kontribut i réndésishém i popujve té késaj krahine Luftés
Nacionalglirimtare™. Nga ky artikull shkencor, vérehet garté qé
vetém pérdorimi i prapashtesés “Metohi”, nga autori déshmon pér
mungesén e pavarésisé profesionale nga ana e organeve shtetérore,
pa hyré mé tej né pérmbajtjen e tekstit. Ndérsa, Fadil Hoxha ishte njé
autor tjetér, gé njéherit ishte edhe né pozitat mé té larta té asaj kohe
né Kosové, né njé punim t€ botuar né revistén “Kosova”, nr.9-10, té
Institutit t& Historisé sé Kosovés, ndér té tjera thoté: “Eshté e vértet
se edhe né Kosové éshté ditur mjaft miré pér vijén e bashkimit dhe té
véllazérimit dhe pér luftén e okupatorit dhe shérbétoréve té tij. Kjo
ishte pikénisje e LNC dhe e ¢do komunisti [...]. Frika nga kthimi i sé
vjetrés ishte gjithnjé prezente. Vetém pas arritjes né Kosove, té
artikullit té Titos ‘Céshtja nacionale né Jugosllavi né dritén e LNC-
sé’, né fillim té vitit 1943, té cilin népér mbledhje filluam ta
studiojmé, ta pérpunojmé dhe ta popullarizojmé né masa, u bé e

1 Ali Hadri, Specifika e lévizjes nacionalclirimtare t& Kosovés 1941-1945,
“Kosova”, nr. 2, Enti i Historisé sé Kosovés, Prishting, 1973, f. 21 dhe né punimin
me temé Linja e PKJ né formimin e fugive té armatosura revolucionare té LNC-sé
dhe zbatimi i saj né kushtet specifike t& Kosovés, Instituti i Historisé sé Kosovés,
nr.9-10, Prishting, 1980-1981, f. 26.

garté se me ané té luftés sé armatosur po luftojmé pér clirimin
nacional dhe social, pér baraziné e shqiptaréve, serbéve, malazezéve
dhe té tjeréve dhe se né kété ményré po viheshin themelet e
bashkésisé kosovare, d.m.th., themelet e autonomisé” > Ndérsa, sa i
pérket pjesémarrjes sé popullsisé sé Kosovés né LNC, autori thoté se
jané 50 mijé shqiptaré, gqé né proporcion me numrin e banoréve, i bie
gé cdo i njembédhjeti qytetar i Kosovés té ishte né radhét gé autori e
quan Ushtria e famshme Nacionalglirimtare e Titos."® Megjithése
Lévizja Nacionalclirimtare dhe Ilufta e armatosur né Kosové
masivizohen né fazén pérfundimtare té clirimit t& vendit, sepse
pikérisht né até kohé pérfshihen né to edhe masat shqiptare fshatare,
té cilat e pérbénin pjesén dérrmuese té popullsisé.™

Pér vendosjen e pushtetit ushtarak né Kosové, né shkurt té
1945-6s, historiani AliHadri né njé artikull botuar né revistén
“Kosova” té Institutit t& Historisé sé Kosovés, né vitin 1980-1981,
ndér té tjera shtron njé varg pyetjesh rreth késaj céshtjeje, gé ka
provuar mé pas t’iu japéshpjegime t€ hollésishme disa prej tyre.
Megjithése autori trajton me mjaft guxim kété temé tejet delikate,
duke hedhur disa pyetje té réndésishme, ajo qé té bie né sy éshté
pyetja “pse ndryshoi pérbérja e Shtabit gé ekzistonte para vendosjes
sé pushtetit ushtarak, i cili udhéhoqi me sukses luftén pérfundimisht
me ¢lirimin e Kosovés”. Njé autor tjetér qé mendon se Kosova éshté
cliruar mé 1944, éshté edhe FehmiPushkolli, i cili né njé punim né
revistén “Kosova” nr. 13-14, té botuar mé 1985, ndér té tjera
shkruan: “Krahina e Kosovés dhe Metohisé u ¢lirua né néntor té vitit
1944, por lufta nuk kishte pérfunduar, prandaj forcat e UNCJ dhe
AP té Kosovés dhe té Metohisé vazhduan luftén né drejtim té frontit

té Sremit dhe né drejtim té Malit té Zi”. 1

12 Fadil Hoxha, Forcat e armatosura revolucionare t& Luftés Nacionalglirimtare t&
Kosovés mé 1941-1945, 1, Instituti i Historisé sé Kosovés, nr.9-10, Prishtiné, 1980-
1981, f. 5-6.

Bpo aty, f. 14.

¥po aty, f. 24-25.

15 Fehmi Pushkolli, Formimi i Komitetit Nacional té shqiptaréve t& Kosovés dhe té
Metohisé dhe veprimtaria e tij deri né korrik té vitit 1945, “Kosova”, nr.13-14,

Po ashtu, historiani Izber Hoti, né njé punim, kur flet pér té
rinjté antifashisté té Prishtinés dhe rrethinés, ndér té tjera, thoté se
pas clirimit té Prishtinés, rinia antifashiste u tubuan dhe zgjodhén
Komitetin e Ri té vendit e té rrethit. Pra, edhe ky autor e quan ¢lirim
aktin e largimit té forcave nazifashiste dhe triumfin e forcave té
LNGC-s&.'® Q& aktin e ripushtimit t& Kosovés mé 1944, historiografia
e periudhés komuniste e quan clirimin e Kosovés, e déshmon edhe
sesioni shkencor me titull “Njésitet e armatosura t& I&vizjes
nacionalclirimtare té Kosovés 1941-1945” organizuar nga Instituti i
Historisé Prishtiné, mbajtur mé 14-15 dhjetor 1974. Esenca e té
gjitha punimeve ishte, qé falé Luftés Nacionalclirimtare té
Jugosllavisé, gjegjésisht té Kosovés, erdhi deri tek clirimi i vendit
nga pushtuesit.!’

Nga cfaré u tha mé lart del gé historiografia komuniste
shqiptare, konstatonte se né kété periudhé éshté cliruar Kosova. Kété
e déshmon mé sé miri Ky pasazh: “éshté e njohur lufta heroike e
partizanéve té Ushtrisé nacionalclirimtare shgiptare, jo vetém pér
clirimin e Kosovés, por edhe té shumé krahinave té tjera té
Jugosllavisé » 18

P&r mé tepér né hyrje té librit Historia e Popullit Shqgiptar, véll.
I1, botuar mé 1969, ndér té tjera thuhet: “Njé réndési e madhe pér
studimin e problemeve té historisé sé re dhe té sotme té Shqipérisé
kané veprat dhe fjalimet e udhéheqgésve té Partisé dhe té shtetit tong,
né té cilat u béhet njé analizé e thellé shkencore kétyre

Instituti i Historisé sé Kosovés, Prishting, 1985, f. 141.

18 1zber Hoti, BRKJ dhe rinia pérparimtare e Prishtinés dhe rrethings 1919-1945,
“Kosova”, nr.8, Enti i Historisé sé& Kosovés, Prishting, 1979, f. 196. Rreth
“clirimit” t€ qyteteve té Kosovés, pér mé tepér shih: Shaban Hashanin, Fehmi
Rexhepin, Drita Halimi-Statovcin, etj., ku flasin, ndér té tjera, pér clirimin e
Ferizajt, té Gjilanit, etj., né néntor té vitit 1944,

7 Seit Lipa, Kontribut shkencor 30 vjetorit té clirimit té Kosovés, “Kosova”, nr. 3,
Enti i Historisé sé Kosovés, Prishting, 1974, f. 523.

8 Tahir Mala e Myftar Memia, Disa momente t& luftés nacionalglirimtare né
Malésiné e Gjakovés dhe ndihma e saj né zhvillimin e lévizjes nacionalclirimtare
né Kosové, “Studime Historike”, nr. 1, Tirané, 1970, f. 47.

problemeve™®. Nga ky pasazh nénkuptojmé gé historiografia e

periudhés komuniste mé shumé bazohej tek rezultatet “shkencore” qé
béheshin né zyrat e Partisé sé Punés, sesa né punén e pavarur té
studiuesve shkencoré. Ndérsa, historiografia shqgiptare né Kosové
pérballej me véshtirési té shumta, ngase puna shkencore ishte
identifikuar si veprimtari antishtetérore. Seleksionimi qé iu béhej
céshtjeve té ndjeshme historike, si¢ éshté shembull Lufta e Drenicés
mé 1945, kontrolli i ploté i shtypit dhe propaganda né favor té
regjimit, kishin si géllim té pengonin té vértetén pér historiné dhe
historiografiné shqgiptare. Pra, né periudhén e Jugosllavisé totalitare,
ku ¢do gjé ishte e politizuar, nuk shpétoi as historiografia shqiptare, e
cila u kontrollua dhe u pengua nga organet shtetérore. Ky politizim u
shfaq né faktin se gjithé zhvillimi i proceseve historike duhej lidhur
vetém me faktorin serbo-sllav, me rolin e shtetit dhe luftén e tyre pér
clirim.® Andaj, né historiografiné shqiptare té periudhés komuniste
dominon teza se Kosova u ¢lirua, pas largimit té forcave gjermane
nga Kosova mé 1944,

Trajtimi i ripushtimit jugosllav té Kosovés nga historiografia
shqiptare né periudhén postkomuniste (1990 — 2015)

Meqé trajtuam mé lat mangésité e historiografisé shqiptare né
kohén e komunizmit, mé poshté do té trajtojmé veprat e botuara nga
fillim vitet 90-t&, qé pér objekt studimi kané ¢éshtjen e ripushtimit té
Kosovés mé 1944 dhe Luftén e Drenicés.

Késhtu, mund té konstatojmé qé né fillim se hapa té dukshém
ka shénuar historiografia shqiptare gjaté viteve 90-té té shek. XX dhe
mé tej, ku jané publikuar disa monografi e punime shkencore té

% Historia e popullit shqiptar 11, Universiteti Shtetéror i Tiranés & Instituti i
Historisé dhe Gjuhésisé, Enti i Botimeve Shkollore i RSS Reparti- Prishting, 1969,
f. 7-31.

% Sabile Kegmezi — Basha, Trajtimi i figurés sé Isa Boletinit né historiografiné
shgiptare, Konferenca Shkencore “ Isa Boletini né Lévizjen Kombétare Shqiptare”,
Instituti i Historisé€ “AliHadri”- Prishtiné, Instituti i Historisé- Tirané dhe Instituti i
Trashégimisé Shpirtérore e Kulturore té Shqiptaréve- Shkup, Prishting, 2015, f. 38.

réndésishme, artikuj té shumté me vlera shkencore, vepra, kumtesa e
trajtesa gé shénojné kthesé né historiografiné shqiptare, qé pér temé
trajtimi kishin ¢éshtjet e sipérthéna.

Ndryshimet e médha gqé ndodhén pas rénies sé komunizmit né
Shqgipéri e mé gjeré, ndikuan né té gjitha fushat e tjera, ku
natyrishtnuk bén pérjashtim fusha e shkencés, gjegjésisht shkencés sé
historisé.”* Qasjet e reja t& hulumtimit, té studimit, t& shqyrtimit e té
trajtimit té sé kaluarés ishin té nevojshme, pér mé tepér té
domosdoshme, ngase, historiografia e méparshme, sic e kemi
theksuar mé paré, ballafagohej me subjektivitetin dhe njéanshmériné,
gé ndikoi mjaft né lindjen dhe zhvillimin intelektual té historianéve
né vecanti dhe té shkencés sé historisé né pérgjithési. Kéto mangési
té historiografisé shqiptare té periudhés sé komunizmit gjaté viteve
90-té duhej té tejkaloheshin nga studiuesit e rinj, jo vetém historiang,
ngase tani rrethanat kérkonin dhe shtronin nevojén e rishkrimit té
historisé, por natyrisht me metoda, ide, gasje, burime dhe piképamje
té reja.”?

Ndérveprat e para té periudhés postkomuniste, qé pér objekt
studimi kishte ¢éshtjen e ripushtimit t€ Kosovés né pérfundim té
Luftés sé Dyté Botérore ishte vepra e historianit LefterNasi
“Ripushtimi 1 Kosovés, shtator 1944 — korrik 19457, botuar nga
Akademia e Shkencave e Republikés sé Shqipérisé dhe nga Instituti i
Historisé né Tirané mé 1994, pastaj u botua punimi shkencor me
titull “Vetévendosja e Kosovés né€ dritén e Lévizjes Antifashiste” e
historianit Muhamet Pirraku etj.?®

Pra, pérpjekjet e para pér té ndricuar té vértetén historike rreth
ripushtimit t€ Kosovés né kété periudhé jané té kétyre autoréve, té
cilét népérmjet veprave té sipérthéna ofrojné fakte pér ripushtimin e
Kosovés, duke hedhur idené e deriatéhershme, té ngulitur nga

2! 1zber Hoti, N& udhékryget e historisé dhe té historiografisé shqiptare, Instituti i
Historisé, Prishting, 2003, f.272.

2 po aty, f. 233.

2 Muhamet Pirraku, Vetévendosja e Kosovés né dritén e Lévizjes Antifashiste,
“Gjurmime Albanologjike” (Seria e shkencave historike ), nr.21, Prishting, 1991,
f.7-38.

historiografia komuniste se Kosova éshté cliruar nga forcat
nacionalclirimtare mé 1944.

Mé pas, do té trajtojmé edhe vepra té tjera gé pér objekt
studimi kané céshtjen e ripushtimit té Kosovés (1944-1945), e qé
jané botuar pas rénies sé komunizmit, nga historiané dhe studiues té
ndryshém, gé si rezultat i krijimit té rrethanave té reja politike jané té
zhveshura nga dogmat marksiste, nga paragjykimet e nga diktati i
partisé-shtet. Té tilla janévepra e prof. Muhamet Shatrit “Kosova né
Luftén e Dyté Botérore”, e cila paraget pérpjekjen e paré serioze né
historiografiné shqiptare postkomuniste pér trajtimin e gjithanshém
té céshtjes sé Kosoveés dhe shqiptaréve gjaté viteve té luftés.*

Pér ¢éshtjen e “clirimit” (ripushtimit) t&€ Kosovés kemi edhe
artikullin e KasemBicokut®, i cili po ashtu jep fakte dhe gjykime te
reja rreth ripushtimit té Kosovés né fund té luftés. Po ashtu, né njé
punim té botuar né revistén “Kosova”, t& vitit 2005, historiani Izber
Hotitrajton ¢éshtjen e ripushtimit t&é Kosovés mé 1944, duke dhéné
informacione t€ detajuara pér “clirimin” né fakt, pushtimin e té gjitha
gyteteve té Kosovés. Mé tej, ai vjen né pérfundimin se me
ripushtimin e Kosovés dhe té viseve té tjera shqiptare, u demaskua
Partia Komuniste e Jugosllavisé (PKJ) dhe Partia Komuniste e
Shqipérisé (PKSH), ngase nuk u mbajtén té gjitha premtimet gé i
dhané popullit shgiptar pér clirim dhe bashkim kombétar.?® Ndérsa,
historiani Muhamet Shatri, argumenton géndrimin e tij se Enver
Hoxha karshi ¢éshtjes sé Kosovés, kishte géndrim té njéanshém dhe
tejet joserioz. Pér té déshmuar kété ai ofron njé thénie t€ Enver

% Muhamet Shatri, Kosova né Luftén e Dyté Botérore 1941-1945, Instituti i
Historisé Prishting, Prishtiné, 1997. f. 17-339,

% Kasem Bicoku, Lufta Clirimtare Antifashiste — lufté e t& gjithé shqiptaréve,
Sesion shkencor kushtuar “Céshtjes kombétare shqiptare gjat€ Luftés Clirimtare
Antifashiste”, organizuar nga Instituti i Historisé i Tiranés dhe Instituti i Historisé i
Prishtinés, Studime Historike, 1993 (1-4), Tirang, 1997, f. 124.

% |zber Hoti, Kosova dhe viset e tjera etniké shqiptare nga kapitullimi i Italisé
fashiste deri né fund té néntorit 1944, Kosova, nr. 26, Instituti i Historisé —
Prishtiné, Prishting, 2005, f. 219-223.

Hoxhés: “Pra, veté popullsité né mes tyre né Kosové do té merren
vesh dhe do té vendosin se nga té shkojné” *’

Studiuesi Shatri mé tej thekson gé zhvillimi i ngjarjeve mé
voné tregoi se edhe pse shqgiptarét e Kosovés e shprehén garté
vullnetin e tyre pér bashkim me Shqipériné, edhe pse luftuan kundér
Jugosllavisé, e cila i skllavéroi né vitet 1944-1945, PKSH dhe Enver
Hoxha nuk e shtruan kété problem pér diskutim me PKJ e as né
forumet ndérkombétare t& pasluftés.”® Né anén tjetér, Deklarata e
Konferencés sé Jaltés né shkurt 1945 wvulosi pérfundimisht
restaurimin e Jugosllavisé né kufijté e paraluftés, duke i Iéné
shqiptarét nén Jugosllavi.?®

Pér géndrimin e Enver Hoxhés karshi ¢éshtjes sé Kosovés jané
béré disa punime nga historiané té ndryshém ku pérve¢ Muhamet
Shatrit*°, kemi edhe punim nga Hamit Kaba®!, NdreciPlasari*® etj.

Njé céshtje tjetér gé éshté trajtuar né dimensione té ndryshme
dhe nga kéndvéshtrime diametralisht t¢ kundérta nga historigrafia
shqgiptare éshté céshtja e largimit té forcave gjermane nga Kosova.
Kontradiktore jané mendimet rreth asaj se éshté ripushtuar apo éshté
cliruar Kosova, pas largimit té kétyre forcave. Pér kété problematiké
detaje té reja sjell studiuesi Marenglen Kasmi né veprén “Pushtimi
gierman i Shqipérisé 1943-1944”3 Késhtu, né historiografiné
shqgiptare, né vecanti né até té Kosovés, mé paré ka dominuar teza e
diskutueshme se né néntor té vitit 1944, Kosova u clirua falé luftés
gé zhvilloi Lévizja Nacionalclirimtare. Mirépo, njé pjesé e

27 Muhamet Shatri, Mbi géndrimin e PKSH-sé ndaj ¢éshtjes sé Kosovés né vitet

%8941—1945, Kosova, nr. 26, Instituti i Historisé — Prishting, Prishting, 2005, f. 245.
Po aty.

% Hamit Kaba, Kufijté e Shqipérisé né projektet e Aleatéve té Médhenj gjaté Luftés

sé Dyté Botérore, Studime Historike,nr.3-4, Tirang, 2015, f. 223.

%0 M. Shatri, Mbi géndrimin e PKSH-sg..., f. 249.

1 H. Kaba, Kufijté e Shqipérisé..., f. 245.

%2 NdregiPlasari, Politika e udhéhegjes s&¢ PKSH dhe e Enver Hoxhés ndaj céshtjes

sé Kosovés gjaté Luftés sé Dyté Botérore, Studime Historike, 1992 (1-4), Tirané,

1995, £.79.

% MarenglenKasmi, Pushtimi i Shqipérisé 1943-1944, (Njé kéndvéshtrim né dritén

e dokumenteve gjermane), Botime Filara, Tirané, 2013.

studiuesve gé kété problematik e trajtuan né ményré kritike, ka njé
mendim mé ndryshe, duke u mbéshtetur né argumente té reja,
prandaj konstatojné se “Kosova dhe trevat shqiptare pér rreth nuk u
cliruan, por u ripushtuan nga forcat partizane jugosllave e
bullgare”. 34

Me gjithé kéto kontradikta, mund té konstatojmé qé né vitet e
para pas Luftés sé Dyté Botérore nuk mund té flitej fare pér clirim,
por pér ndérrim pushtuesish, madje nuk mund té flitej e as té
mendohej barazia kombétare si dhe barazia klasore, sepse fundi i vitit
1944 dhe fillimviti 1945, jané vite té ripushtimit té Kosovés dhe té
viseve té tjera shqgiptare nga ana e sllavéve té jugut dhe késhtu nuk
mund té flitej fare as pér Iufté clirimtare, as pér ndonjé lloj
revolucioni ¢farédo qofté ai. | té njéjtit mendim éshté historiani 1zber
Hoti, i cili né njé vepér shkencore trajtoi né ményré objektive dhe té
argumentuar ¢éshtjen e ripushtimit té Kosovés nga Serbia mé 1944.%

Trajtimi i Luftés sé Drenicés nga historiografia shqiptare

Sa i pérket Luftés sé Drenicés, mund té themi se historiografia
shqgiptare nuk e ka trajtuar né ményrén dhe dimensionin e duhur kété
ngjarje té réndésishme té historisé shqiptare. Kjo éshté arsyeja gé
studiuesi Izber Hoti kété fakt e¢ quan ‘“heshtje dhe ndrigcim té
mangét”, ngase rezistenca ¢ Drenicés, sipas tij, éshté njéra ndér
céshtjet gé deri mé tani mé sé paku, éshté studiuar, shgyrtuar, trajtuar
dhe vlerésuar né historiografiné shqiptare né pérgjithési dhe né até
kosovare né veganti. Po ashtu, né historiografiné shqiptarepér Luftén
e Drenicés jané pérdorur edhe nocione té ndryshme, si: revolté,
lévizje, kryengritje, rezistencé, etj. Por, nuk duhet mohuar fakti se
nuk éshté njésoj si té thuhet Revolta e Drenicés, Lévizja e Drenicés,

% M. Shatri, Clirim apo ripushtim jugosllav i Kosovés dhe trojeve té tjera etnike
mé 1944, Shqiptarét gjaté Luftés sé Dyté Botérore ( Pérmbledhje studimesh ),
Instituti 1 Historis€ “Ali Hadri”, Prishtiné & Instituti i Historis€, Tirané, Prishting,
2014, f. 241.

% |zber Hoti, Orientime dhe géndrime politike te shqiptaréve né Kosové, Shtépia
botuese Faik Konica, Prishting, 2010, f. 52-53.

Rezistenca e Drenicés apo Kryengritja e Drenicés. Pér mé tepér, ka
ndonjéautor gé kété |uftt e quan edhe rezistencé
kundérrevolucionare, shprehje dhe dallime kéto té médha qé
ndryshojné né filozofiné e historisé.®® Jo vetém pér Luftén e
Drenicés, por edhe pér prijésin e saj, Shaban Polluzhén, nuk jané
botuar punime shkencore pér té ndriguar té vértetén historike deri né
fillim té viteve 90-t6.>

Pér kété problematiké studiuesi Ali Hadri thoté, gé pas ¢lirimit
té Kosovés, njé pjesé e brigadave kosovare nbeti né kété terren,
ndérsa pjesa tjetér u nis drejt Sremit e Trieshtés pér clirimin
pérfundimtar t€ vendit. Sipas Hadrit “Ka fundi i vitit 1944 fuqité
reaksionare organizuan rezistencén kundér revolucionare né
Drenicé dhe né disa vende tjera. Kéto sulmuan Ferizajn, Gjilanin
dhe Mitrovicén, duke penguar formimin e pushtetit popullor. Né njé
situaté té tillé komandanti suprem i UNCJ, mareshali Tito, mé 8
shkurt 1945, léshoi urdhrin gé né Kosové té vendoset Pushteti
Ushtarak, derisa té mos asgjésohet rezistenca kontrarevolucionare e
fugive reaksionare, gjé qé u arrit qysh né mars ¢é vitit 1945”3

Né anén tjetér internimet, terrori, burgosjet individuale e
kolektive, dhunimet e gjenocidi i ushtruar mbi popullsiné shqiptare,
mbéshteteshin né urdhéresén e Shtabit Kryesor té Serbisé, i cili mé 2
dhjetor 1944 kishte dhéné urdhér pér spastrimin e Drenicés dhe
viseve pérreth saj nga “bandat shqsig)tare” dhe nga “njésitet e
armatosura prej tradhtaréve shqiptare”.

% |zber Hoti, Né udhékryget e historisé dhe t& historiografisé shqiptare..., f. 230-
238.

¥ Sadri Rexhepi, Véshtrim historik né 64-vjetorin e réniessé heroit kombétar
Shaban Polluzh8s ,E Djathta Shqgiptare né Mbrojtje t& Shqipérisé etnike - (8).
Sesioni VII shkencor, Shqiptarét gjaté viteve 1878-1948, organizuar nga “Trojet e
Arbrit”, Shkup 26 korrik 2009, Prizren 2010, £.660.

%8 Ali Hadri, Historia e popullit shgiptar Il, Universiteti Shtetéror i Tiranés &
Instituti i Historisé dhe Gjuhésisé, Enti i Botimeve shkollore i RSS Reparti-
Prishting, 1969, f.811.

% FazliHajrizi, Drenica dhe Lutanét e Turicefcit, Lumi i Bardhé, Mitrovicé, 2006,
f. 237.

Pér dhunén dhe terrorin mbi popullsing civile shqiptare na sjell
detaje studiuesi Lefter Nasi, kur thoté gé ajo ishte béré dukuri e
zakonshme nga ana e pushtuesit serbo-sllav, andaj shgiptaréve u
éshté imponuar Revolta e Drenicés.*® Né fakt si rezultat i rrethanave
té krijuara fundi i vitit 1944 dhe fillimi i vitit 1945 né male dhe né
vise té Kosovés mbetén disa grupe té médha e té vogla shqgiptarésh té
cilat nuk kishin besime né njésitet e UNCJ-sé dhe t&€ UNCSH-sé.Kéto
grupe u Kkrijuan si rezultat i rrethanave dhe shumé nga kéta
kundérshtuan vendosjen e “pushtetit popullor”.* Po ashtu edhe pas
viteve 90-té disa studiues kété ngjarje e quajné Kryengritje. Késhtu,
sipas studiueses Sabile Basha-Ke¢mezi “Kryengritja e Drenicés e
vitit 1945 éshté shuar me gjak. Madje ajo jep edhe té dhéna pér
numrin e shqiptaréve gé jané kthyer nga rruga qé shkonte né drejtim
té Sremit, qé sipas saj kapnin shifrén teté mijé, té cilét té priré nga
Shaban Polluzha jané kthyer né Drenicé » 42

Ndérsa, sipas studiuesit Sabit Syla, “Lufta e Drenicés éshté
karakterizuar si lufté pér clirim kombétar, andaj ajo béri njé kthesé
té madhe dhe ndryshoi kursin e Lévizjes soné Kombétare, duke gené

sfiduese pér pushtuesin serbo — sllav”.*®

Organizimi i Brigadés sé Drenicés

Pér gjendjen né Drenicé historiani Islam Dobra ndér té tjera
thoté qé “gjendja e tillé e krijuar né Drenicé dhe jo vetém, shkaktoi
njéindinjaté té thellé si tek popullsia shqiptare ashtu edhe te krerét e
prijésit e asaj ane. Pér t'i béré ballé situatés sé réndé té krijuar né
vend, né dhjetor té vitit 1944 u formua Brigada e Drenicés me

%0 | efterNasi, Ripushtimi i Kosovés, Shtator 1944 - Korrik 1945, Akademia e
Shkencave e Republikés séShqipérisé, Instituti i Historisé, Tirané, 1994, f. 151-160.
1 |zber Hoti, Forcat e armatosura ne Kosové gjaté Luftés sé Dyté Botérore,
Instituti i Historisé, Prishting, 1998, f.157.

*2 Sabile Basha- Kecmezi, Vazhdimésia e patriotike e organizatave ilegale 1945-
1989, Kosova, Nr.22/23, Instituti i Historisé, Prishtiné, 2003, f.285-286.

*% Sabit Syla, Drenica né fund t& Luftés sé Dyté Botérore, Studime pér historiné e
ushtarake, Instituti i Studimeve té Historisé Ushtarake, Tirané, 2014, f.71.

komandant Shaban Polluzhén** Ndérsa sipas MehmetRukiqit
Brigadén e pérbénin gjashté batalione, té gjitha batalionet
pérbéheshin nga tri kompani.** Mirépo, informacione mé ndryshe jep
historiani NezirCitaku, i cili né veprén e tij, ndér té tjera, thoté gé
Brigada e Drenicés u formua pa uniformé ushtarake né pérbérje prej
2.500 vetave, té radhitur né katér batalione, gémé voné éshté rritur né
shtaté batalione. Batalionet ndahen né ceta dhe né kompani. Késhtu
né kuadér té batalionit kishte nga 4 kompani, ndérsa kompanin e
pérbénin 4 toga.*°

Mangésité e grupit t& Drenicés,”” sipas studiuesit Izber Hoti
ishin se ai nuk kishte lidhje té€ nevojshme me botén e jashtme dhe pér
mé tepér nuk gjeti pérkrahje as nga shteti amé. Fatkeqésisht, forca e
jashtme me té cilén ishin té lidhur disa nga udhéheqésit e bartésit e
késaj lévizjeje ishin nazifashistét.*® Por, sipas Islam Dobrés, para se
té fillonte Lufta e Drenicés né Kullén e Hoxhé Binakut (Mullah
Januzit) misionarét anglez kishin gené dy heré.*®

Shgetésuese tej mase, si pér popullsiné ashtu dhe pér Brigadén,
ishte ¢éshtja e statusit t¢ Kosovés. Né kété konteks, Brigada e
Drenicés, e njohur ndryshe edhe si “Brigada e Shaban Palluzhés”
kishte kéto géllime parésore: ndalimin e menjéhershém té dhunés e
terrorit serb né Drenicé e vise té tjera té Kosoveés, respektimin e té
drejtés sé popullit shgiptar pér vetévendosje — bashkim me

*“ Islam Dobra, Lufta e Drenicés 1941-1945 dhe NDSH né Kosové deri mé 1947
(Ribotim me zgjerim dokumentar), Shogata pér Ndrigimin e Historisé Kombétare
Shqiptare, Prishting, 1997, f. 158.

* Mehmet Rukiqgi, Tahir Berisha, Instituti Albanologjik i Prishtinés, Prishting,
2008, f. 152-153.

46 NezirCitaku, Drenica né shekuj, Ulgin, 2007, f. 354.

" Né veprén e Islam Dobrés, Lufta e Drenicés 1941-1945... spikatén kéta kreré té
grupit t& Drenicés: Shaban Polluzha, MehmetGradica, Rexhep Xheli, Miftar
Bajraktari, AzemArugi, Feriz Boja, Haméz Istogu, HazirXhaka, Mulla lliasBroja,
Rifat Maloku, SadikLutani dhe Uké Sadiku.

“8 |. Hoti, N& udhékryget e historisé ..., f.238.

* Islam Dobra, Kreké dhe prijés téLévizjes kombétare nga Drenica prej gjysmés sé
shekullit XIX deri pas Luftés sé Dyté Botérore, Botues - Shogatat e ndrigimit té
Historisé Kombétare-shqiptare, Prishting, 1996, f. 213-214

Shqipériné dhe largimin e menjéhershém té forcave partizano -
cetnike nga vendi etj,. Pér té realizuar kéto géllime, mjet i vetém
mbeti lufta, e cila do té jeté e ashpér ndérmjet forcave té Brigadés sé
Drenicés dhe forcave pushtuese jugosllave. Né kété lufté té zhvilluar
né janar-mars té vitit 1945 kundér Brigadés sé Drenicés e udhéhequr
nga Shaban Polluzha, morén pjesé: Brigada e Paré e Kosovés dhe
Metohisé, me Zufer Musiqin né krye; Brigada e Bokelit, e njohur me
emrin famékeq “Bokelska”, ¢ 6-ta malazeze; pastaj ajo e KNOJ-it,
brigadat IV dhe V té Kosovés. Madje né Luftén e Drenicés u
inkuadruan edhe brigadat serbe e magedonas™ etj.

Té dhéna kontradiktore té historiografisé shgiptare pér numrin e
té vraréve té Luftés sé Drenicés

Sipas Islam Dobrés, Lufta e Drenicés, u zhvillua né janar-mars
1945.>* Ndérsa historiani Muhamet Shatri, jep té dhéna té detajuara
pér numrin e forcave ushtarake. Késhtu, mbéshtetur né njé raport té
prof. Ymer Berishés, té datés 2 tetor 1945, forcat ushtarake qé
luftuan kundér forcave shgiptare té Drenicés, Vushtrrisé dhe
Mitrovicés pérbéheshin nga afér 36.000 ushtaré serbé, malazezé,
magedonas, bullgaré dhe fatkeqgésisht edhe shqiptaré. Pér mé tepér,
né kété lufté pér vetém 28 dité u vrané dhe u plagosén rreth 430
luftétaré nga Drenica, u dogjén dhe u plackitén 450 shtépi, iu
konfiskua i téré ushgimi e gjég'a e gjallé 6.000 banoréve té Vushtrrisé
e t& Mitrovicés me rrething.> Ndérsa, sipas té dhénave gé na ofron
studiuesi Muhamet Mjeku, mbéshtetur né té dhénat e Komandantit té
Administratés Ushtarake, SavaDérljeviq, ishin mbi 40.000 luftétaré
t6 huaj.>® Po ashtu, sipas studiuesit Xheladin Shala, kundér

%03, Syla, Drenica né fund té Luftés sé Dyté Botérore, f.77.

5! Islam Dobra, Kreré dhe prijés téLévizjes kombétare nga Drenica prej gjysmés sé
shekullit XIX deri pas Luftés sé Dyté Botérore..., f.229.

®2 M. Shatri, Kosova né Luftén e Dyté Botérore 1941-1945..., f. 274-275.

53 Muhamet Mjeku, Kosova né dimrin e vitit 1945, Neé York, f. 207.

Kryengritjes sé shqiptaréve né Drenicé u angazhuan forca té médha
partizano-getnike, rreth 40.000 sosh.**

Ndérkohé, sipas historianit Islam Dobra, mbéshtetur né njé
raport t& dhéné nga organet ushtarake, deri mé 12 shkurt 1945,
Formacioni i Drenicés kishte pésuar kéto humbje: té vraré 393 veta,
té plagosur 313, robér té zéné 490, té zEéné pa armé 264, té dorézuar
1.087 dhe prapavijés iu dorézuan 700 veta. Deri né datén e sipérthéné
jané zéné 988 pushké e mitraloza té réndé me 70.000 fisheké té
Ilojeve té ndryshme e disa predha dore e pajime tétjera. Sipas raportit
ushtria Kishte kéto humbje: 82 té vraré, 117 té plagosur dhe 700 té
dezertuar.® Megjithaté, sipas hulumtimeve t& béra né Institutin
Ushtarak né Beograd, sipas historianit né fjalé, raporti i humbjeve
ushtarake nuk pérputhet me té dhénat e lartpérmendura. Sipas
regjistrave té té vraréve dhe té plagosurve, humbjet ushtarake vetém
pér Divizionin e 52-té na dalin shumé mé té médha. Nga dy regjistrat
e té vraréve e té plagosurve dalin 413 ushtaré té vraré e 8 té plagosur
e nése llogarisim mesataren e 22 regjistrave gé ishin, na del se
humbjet ushtarake sillen mbi 2.000 apo 3.000 ushtaré t& vraré.*®

Sipas studiueses Basha-Ke¢cmezi né Drenicé dhe né shumé
vende té tjera té Kosovés, né fund té Luftés sé Dyté Botérore
ushtrohej gjenocid, andaj, sipas saj né historiné e Kosovés vitet
1944-45, do té kujtohen nga popullsia shqgiptare si vitet mé té
pérgjakshme né historiné e Kosovés. Kjo pér faktin se u pushkatuan
mijéra veté, shumé té tjeré té zhdukur pa gjurmé, mbi 30 mijé u futén
né burgje dhe u vendosén né kampe dhe gindra e mijéra emigruan
jashté atdheut.”’

> Xhelading Shala, Vrasja e personaliteteve shqiptare gjaté viteve 1943-1949, E
Djathta Shqiptare né Mbrojtje t& Shqipérisé etnike - (8). Sesioni VII shkencor,
Shqiptaret gjaté viteve 1878-1948, organizuar nga “Trojet e Arbérit”, Shkup 26
korrik 2009, Prizren 2010, f. 264-274.

% |. Dobra, Lufta e Drenicés..., f. 291.

% Po aty, f. 291-292.

% Sabile Kegmezi — Basha, Reagimet e forcave nacionaliste né Kosové ndaj
vendimeve te Kuvendit té Prizrenit 1945, Studime Historike, Viti LXI(XLIV), 1-2,
Tirané, 2007, f.137-138.

Né anén tjetér, historiani Bedri Muhadri, e ciléson Luftén e
Drenicés, lufté té pérgjakshme, ngase si¢ shprehet ai ishte situata e
pasigurisé sé madhe te popullsia e Drenicés. Por, plagkitjet, dhuna e
terrori i ushtruar né Drenicé nga forcat partizane - getnike u shpagua
nga luftétarét e Drenicés. Késhtu né Prekaz, qysh né fillim té luftés
(sé Drenicés) u likuidua Shtabi Partizan - Cetnik, i cili kishte béré
terror e masakra né Drenicé e mé gjeré®®, po ashtu luftime u
zhvilluan né fshatrat Agarevé, Ticé dhe Rezallé etj. Pér heroizmin e
tyre historiani Syla ndér té tjera shprehet “luftétarét e Drenicés,
kishin luftuar gryké mé gryké, duke 18né té vraré shumé pjesétaré té
forcave ushtarake partizane — cernike. ™

Né anén tjetér, regjimi komunist i Titos, manipulonte me
opinionin ndérkombétar se “shgiptaret e Kosovés me vullnetin e tyre
i bashkohen Serbisé Federative”. Por, éshté e réndésishme té ceket
se faktori ndérkombétar nuk reagoi as kur éshté vendosur pushteti
ushtarak  (shkurt-maj 1945), as kur u shtyp me gjak
“kundérrevolucioni né Drenic€” dhe as kur u organizua Masakra e
Tivarit, kur u zhdukén né ményrén mé gngerézore 3.600 ushtarét
rekruté té paarmatosur shqiptaré té Kosovés.®

Sipas hulumtimeve né Arkivin Qendror Shtetéror (AQSH), né
fillim té dhjetorit té vitit 1944, me kérkesén e Shtabi Operativ (SHO)
té Kosovés, formacioneve té Ushtrisé Nacionalclirimtare té
Shqipérisé (UNCSH) e atyre kosovare iu desh té pérshkonin zonén e
Drenicés. Gjithnjé sipas SHO té Kosovés, gjendja né Drenicé
paragitej shumé e véshtiré ngase kétu si¢c thuhet né dokument
“Reaksioni ishte me baza té forta”. Madje, thuhet gé krahina e
Drenicés ishte gendér e reaksionit, né té cilén ishin ngritur né

%8 Bedri Muhadri, SeferMikushnicaveprimtar i lévizjes clirimtare né Drenicé 1941-
1945, E Djathta Shqgiptare né Mbrojtje t& Shqipérisé etnike - (8). Sesioni VII
shkencor, Shqiptarét gjaté viteve 1878-1948, organizuar nga “Trojet e Arbérit”,
Shkup, 26 korrik 2009, Prizren 2010, f. 415-416.

** S, Syla, Drenica né fund té Luftés ...,79

% Fazli Hajrizi, Mitrovica dhe Shala e bajgores né fokusin e historisé, (Ngjarje,
personalitete historike, arsimore dhe kulturore), Libri Shkollor, Prishting, 2011, f.
461-463.

kryengritie 700 persona.’’ Té dhénat nga SHO e Kosovés nuk
paragesin sakté gjendjen reale né kété rajon. Madje, né realitet né
Drenicg, forcat e UNC, gjetén njé gjendje krejt ndryshe nga ajo qé
pretendonte UNGCJ.%

Megé nuk kishin mbrojtje nga faktori ndérkombétar, sipas
studimeve té Lefter Nasit, popullsia e Drenicés ishte e detyruar té
térhigej né pyje pér t'u vetémbrojtur.”® Pra, gé té shpétonin nga
ndjekjet e persekutimet shumé fshataré braktisén katundet e dolén né
male, ku nga aty, filluan té sulmonin repartet e ushtrisé jugosllave té
vendosura né qytete. Kjo revolté nuk ishte e nivelit lokal, ngagé u
shtri né shumé qytete si né Ferizaj (fillimi i dhjetorit 1944), né Gjilan
(dhjetor 1944), né Drenicé (dhjetor 1944 shkurt 1945), né Mitrovicé
(janar 1945). Sipas studimeve té béra nga studiuesi i lartpérmendur
numri i té revoltuarve arriti né rreth 30.000 veta.*

Né kéto rrethana tejet té véshtira pér popullin shqiptar, u
miratua Rezoluta pér bashkéngjitjen e Kosovés me Serbiné Federale,
gé binte ndesh me aspiratén e shqgiptaréve té cilét ishin shprehur
hapur pér vetévendosje dhe bashkimin me shtetin e tyre amé, pra me
Shqipérin€. Duhet véné né€ dukje se “¢lirimi” 1 Kosovés, si¢ e quante
pushtimin LNC-ja dhe “pushtimi sllav” i saj, si¢ e quanin
kundérshtarét e LNC-sé, né forma dhe né ményra té ndryshme u
kundérshtua nga njé pjesé e madhe e popullit shgiptar. Si rezultat, né
Kosové filluan grupet e organizuara kundér LNC-sé e “pushtetit
popullor” té kohés, té€ cilat masivizoheshin ¢do dité e mé shumé.
Vlen té pérmendet kétu organizata Komiteti Demokratik Shqiptar, qé

61 Lefter Nasi, Aspektet nga veprimtaria e formacioneve t& UNCSH né Kosovés e
né Jugosllavi (tetor 1944-mars 1945), Studime Historike, nr. 1, Tirang, 1991. f.49-
63

%2 Historia e Popullit shqiptar IV, Shqiptarétgjaté Luftés sé Dyté Botérore dhe pas
saj 1939-1990, Instituti i Historisé t& Akademisé sé& Shkencave t& Shqipérisé,
Toena, Tirané, 2008, f.146.

83 . Nasi, Aspektet nga veprimtaria e formacioneve t¢ UNCSH né Kosovés e né
Jugosllavi (tetor 1944-mars 1945), .49-63.

® Historia e Popullit Shqiptar 1V, Shqiptarét gjaté Luftés sé Dyté Botérore dhe pas
saj 1939-1990..., .341.

u formua né frymén kombétare, né momente tejet té véshtira
politike.®®

Né kété punim do té pérmendim edhe njé vepér shkencore té
botuar m& 1998 nga historiani Izber Hoti, me titull “Forcat e
Armatosura né¢ Kosové gjaté Luftés s€¢ Dyté Botérore”. Studimi né
fjalé trajton né ményré té detajuar Luftén e Drenicés, e cila nuk ishte
trajtuar nga historiografia komuniste andej dhe kétej kufirit.®®

Pér mé tepér, historiani Fehmi Rexhepi, né njé artikull
shkencor thoté se pas clirimit t¢ Kosovés nga fashizmi forcat
shoviniste partizane-getnike, qé& kishin depértuar né té gjitha
segmentet e organeve té PKJ-sé té cilat nuk mund té pajtoheshin me
gjendjen e krijuar, ngase duhej té realizoheshin né praktiké vendimet
e Bujanit, filluan té depértonin né trojet shqiptare, duke inskenuar
edhe konflikte té armatosura, si shkas pér té ushtruar mé pas dhuné e
terror mbi popullin shqiptar. Né kéto kushte, populli i Kosovés (
shgiptar-H. A. ), edhe njé heré, gé nga tetori i 1944-és e deri né
pranveré té 1945-€s, u masakrua paméshirshém, kété heré nga njésité
partizane t& UNCJ-sé. Né njé situaté té tillé, gé ishte e padurueshme,
populli shqiptar u detyrua té béjé rezistencé spontane, e cila u pérhap
thuajse né té gjitha viset e banuara me shqiptaré né ish-Jugosllavi,
rezistencé e cila né disa vise ( konkretisht né Drenicé H. A.), mori
pérmasat e njé kryengritjeje popullore.’” Madje né bazé t& disa
raporteve, né rastin e ndérhyrjes sé Ushtrisé Shqiptare dhe
Jugosllave, thuhet se “t€ gjithé ballistét luftuan kundér nesh, duke
vazhduar mé tej se, me ¢lirimin e Kosovés, filloi lufta né Drenicé”,
ku afér 12.000 veta u guan kundér UNCJ-sé. Né kété raport, si
organizata reaksionare pérmendeshin edhe “Besa Kombétare” dhe
organizata tétjera qé vepruan, me pérfagésues Ymer Berishén,

% po aty., f. 169.

% 1. Hoti, Forcat e Armatosura né Kosové gjaté Luftés sé Dyté Botérore, Instituti i
Historisé Prishtiné, Prishtiné, 1998, £.189.

% Femi Rexhepi, Lufta e shqiptaréve pér vetévendosje e bashkim kombétar gjaté
Luftés sé Dyté Botérore, né: Shqiptarét gjaté Luftés sé Dyté Botérore (Pérmbledhje
studimesh), Instituti i Historisé-Prishtiné dhe Instituti i Historisé-Tirané, Prishtiné,
2014, f. 148.

MarieShllakun etj. Eshté e réndésishme té cekét sé né kété raport
Shaban Polluzha cilésohet si kryetar i ushtrisé rebele.®®

Né fund, mund té themi, se Lufta e Drenicés, zhvilluar né fillim
té vitit 1945, fillimisht né Llap, Artakoll, Shalé e mé gjeré, kishte
karakter mobilizues té njé lufte té pérgjithshme kombétare, pér ¢lirim
e vetévendosje té fatit t& popullit shgiptar. Ajo nuk kishte karakter
lokal apo rajonal, nuk ishte spontane, lévizje, kryengritje, rezistencé
apo revolté, por ishte Iufté me njé karakter gjithékombétar e
organizuar nga prijés pér clirim e bashkim me shtetin amé
Shqipéring.”

%8 Sabit Syla, Shteti shqgiptar dhe céshtja e Kosovés 1939 - 1981, Prishtiné:
“Instituti i Historisé - Prishtiné”, 2012, f. 105-106.
%93, Syla, Drenica né fund té Luftés ..., f. 81.

